
[bookmark: _Hlk185407951]Հոդված 1. «Ճանապարհային երթևեկության անվտանգության ապահովման մասին» 2005 թվականի հուլիսի 8-ի ՀՕ-166-Ն օրենքի 27-րդ հոդվածի`
[bookmark: _Hlk147999264]1) 5-րդ մասը շարադրել հետևյալ խմբագրությամբ.
«5. Հայաստանի Հանրապետությունում գործում են Հայաստանի Հանրապետության միջազգային պայմանագրերի պահանջներին համապատասխանող ազգային և միջազգային վարորդական վկայականներ, ընդ որում`
1) Հայաստանի Հանրապետության իրավասու մարմինների տված միջազգային վարորդական վկայականները Հայաստանի Հանրապետության տարածքում տրանսպորտային միջոցներ վարելու համար համարվում են չգործող.
2) Հայաստանի Հանրապետության քաղաքացիների (այդ թվում՝ երկքաղաքացի հանդիսացող)` այլ երկրներում ստացած և Վիեննայի՝ 1968 թվականի «Ճանապարհային երթևեկության մասին» կոնվենցիայով և դրա հետագա փոփոխություններով ու լրացումներով վարորդական վկայականներին ներկայացվող պահանջներին համապատասխանող վարորդական վկայականները Հայաստանի Հանրապետության տարածքում համարվում են գործող այդ անձանց` Հայաստանի Հանրապետություն մուտք գործելու պահից 1 ամիս ժամկետով՝ պայմանով, որ  նշված ժամկետում անձը դիմում ներկայացնի իրավասու մարմին՝ այլ երկրներում ստացած և Վիեննայի՝ 1968 թվականի «Ճանապարհային երթևեկության մասին» կոնվենցիայով և դրա հետագա փոփոխություններով ու լրացումներով վարորդական վկայականներին ներկայացվող պահանջներին համապատասխանող՝
ա) երկքաղաքացիների վարորդական վկայականի հիման վրա սույն հոդվածի 12-րդ մասով սահմանված կարգով Հայաստանի Հանրապետության ազգային վարորդական վկայական ստանալու համար․
բ) միայն Հայաստանի Հանրապետության քաղաքացի հանդիսացող անձանց և օտարերկրացիների վարորդական վկայականը սույն հոդվածի 13-րդ մասով սահմանված կարգով Հայաստանի Հանրապետության ազգային վարորդական վկայականով փոխարինելու համար։»:
2) 12-րդ մասը «հիման վրա» բառերից հետո լրացնել «Հայաստանի Հանրապետության օրենսդրությամբ սահմանված կարգով նույն կարգի կամ ենթակարգի տրանսպորտային միջոցներ վարելու» բառերով.
3) 13-րդ մասը «համապատասխանող վարորդական վկայականը» բառերից հետո լրացնել «Հայաստանի Հանրապետության օրենսդրությամբ սահմանված կարգով նույն կարգի կամ ենթակարգի տրանսպորտային միջոցներ վարելու Հայաստանի Հանրապետության ազգային վարորդական վկայականով» բառերով։

Հոդված 2. 

1. Սույն օրենքն ուժի մեջ է մտնում պաշտոնական հրապարակմանը հաջորդող տասներորդ օրվանից:
2. Սույն օրենքն ուժի մեջ մտնելու պահին Հայաստանի Հանրապետությունում գտնվող Հայաստանի Հանրապետության քաղաքացիների (այդ թվում՝ երկքաղաքացի հանդիսացող)` այլ երկրներում ստացած և Վիեննայի՝ 1968 թվականի «Ճանապարհային երթևեկության մասին» կոնվենցիայով և դրա հետագա փոփոխություններով ու լրացումներով վարորդական վկայականներին ներկայացվող պահանջներին համապատասխանող վարորդական վկայականները Հայաստանի Հանրապետության տարածքում համարվում են գործող սույն ուժի մեջ մտնելուց հետո 1 ամիս ժամկետով՝ պայմանով, որ  նշված ժամկետում անձը դիմում ներկայացնի իրավասու մարմին՝ այլ երկրներում ստացած և Վիեննայի՝ 1968 թվականի «Ճանապարհային երթևեկության մասին» կոնվենցիայով և դրա հետագա փոփոխություններով ու լրացումներով վարորդական վկայականներին ներկայացվող պահանջներին համապատասխանող՝ 
1) երկքաղաքացիների վարորդական վկայականի հիման վրա սույն հոդվածի 12-րդ մասով սահմանված կարգով Հայաստանի Հանրապետության ազգային վարորդական վկայական ստանալու համար․
2) միայն Հայաստանի Հանրապետության քաղաքացի հանդիսացող անձանց և օտարերկրացիների վարորդական վկայականը սույն հոդվածի 13-րդ մասով սահմանված կարգով Հայաստանի Հանրապետության ազգային վարորդական վկայականով փոխարինելու համար։ 

Հանրապետության նախագահ                                                               Վ․ Խաչատուրյան
